
АННОТAЦИЯ 
Ушбу мақолада Ўзбекистоннинг жанубий Сурхондарё вилояти маданият бўлимига 

қарашли Термиз ҳайвонот боғининг дастлаб, 1933 йилнинг 17 сентябрда вилоят ўлкашунослик 
музейи сифатида ташкил топиши, 1934 йилнинг май-июн ойида Термиз ҳайвонот боғи мақоми 
берилиши билан боғлиқ малумотлар келтириб ўтилган. Шунингдек, Термиз ҳайвонот 
боғининг иккинчи жаҳон уруши йилларидан кейинги фаолиятининг қисқача тарихига 
бағишланиб, илмий тадқиқот ва архив манбалари тарихий таҳлил, қиёсий-мантиқий таҳлил, 
хронологик кетма-кетлик тамойиллари асосида ёритиб берилган. 

Калит сўзлар: Сурхандарьинская область, культурное наследие, парк Хавонот, туризм, 
флора, фауна, Амударья. 

 
Ойбек Ахмед угли Исаев, 

oisayev@gmail.com 
 

ТЕРМЕЗСКИЙ ЗООПАРК ПОСЛЕ ВТОРОЙ МИРОВОЙ ВОЙНЫ ГОДЫ 
 

АННОТАЦИЯ 
В данной статье приведены сведения, связанные с созданием 17 сентября 1933 года 

Управлением культуры южной Сурхандарьинской области Узбекистана Термезского зоопарка 
как областного исторического музея и статусом Термезского зоопарка в мае-июне. 
Представлен в 1934 году. Также рассмотрена краткая история деятельности Термезского 
зоопарка после Второй мировой войны, выделены научные исследования и архивные 
источники, основанные на принципах исторического анализа, сравнительно-логического 
анализа и хронологической последовательности. 

Ключевые слова: Сурхандарьинская область, культурное наследие, парк Хавонот, 
туризм, флора, фауна, Амударья. 

TERMIZ ZOO AFTER THE SECOND WORLD WARYEARS 

 
ABSTRACT 

This article is devoted to the history of irrigation and melioration facilities established as a 
result of the development of desert regions in the southern Surkhandarya region of Uzbekistan from 
the 1960 s, and is explained on the basis of scientific sources. 

Index Terms: Surkhandarya region, cultural heritage, Havonot Park, tourism, flora, fauna, 
Amu Darya. 

 
1.Долзарблиги: 
Маданий меросга муносабатнинг асосий мезонларини аниқлаш, маънавий 

қадриятларни баҳолаш ва умуман маънавиятни истиқлол талабларига мослаб ривожлантириш, 
янгиланаётган Ўзбекистоннинг янгича фикрлайдиган, маънан бой, руҳан тетик, ватанпарвар 
фуқаросини тарбиялаш, бугунги куннинг энг асосий йўналишларидан бири ҳисобланади. 
Мамлакатимиз таянчи халқимиз бахт-у саодати бўлган ёшларимизнинг соғлом ва баркамол, 
буюк аждодларимизга муносиб бўлиб вояга етиши, илм-фан сирларини замонавий 
билимларни чуқур эгаллаши учун барча шароитлар яратилган. Бир халқнинг маънавий 
жиҳатдан юксалишида, миллий истиқлол ғоясини таркиб топтиришда ва мамлакат аҳолиси 
маданият ютуқларидан баҳраманд этишда музей ва ҳайвонот оламига саёҳат қилиш муҳим рол 
ўйнайди. Шундай маданий муассасалар қаторида Сурхон воҳасида ҳам зооботаника боғи 
ташкил этиш ишлари олиб борилган. 1933 йилнинг 17 сентябрда вилоят ўлкашунослик музейи 
ташкил топган бўлса, 1934 йилнинг май ойида музей ходимлари ва мактаб ўқувчиларининг 
иштирокида музей ҳовлисида ноёб ҳайвон турларидан иборат тирик бурчак ташкил қилинди. 
1934 йилнинг 7 июнига келиб музейнинг тирик бурчагидаги ҳайвонлар сони 41 тага етди 
Термиз ҳавонот боғининг шаклланишида асос бўлиб ҳизмат қилган. Одамлар ҳайвонот 
боғларига мамлакатимиз ҳамда чекка ўлкалардаги ҳайвонот дунёси билан танишиш ва 
ҳайвонот оламига жонли саёҳат қилиш учун ташриф буюрадилар.  

Модомики, шундай экан Термиз ҳавонот боғи ҳам мана шу келаётган ташриф 
буюрувчиларга ўзларининг бор имконият ва ички руҳиятини бахшида этмоқдалар. Ўзбекистон 
мустақилликка эришганидан сўнг мамлакатимиз тарихини холисона ва илмий тарзда тадқиқ 
этиш масаласига алоҳида эътибор қаратилиб, ўтмиш тарихига муносабат ҳам тубдан ўзгарди. 
Бир қатор тарихий мавзулар сирасида, тарихан шаклланиб келган Маданий мерослар тарихини 
назарий-консептуал ёндашув асосида ҳаққоний ўрганишга алоҳида урғу берилмоқда. 
Ўзбекистон Республикаси Вазирлар Маҳкамасининг “Моддий маданий мерос объектлари ва 
юнесконинг умумжаҳон мероси рўйхатига киритилган ҳудудлар муҳофазасини кучайтириш 
чора-тадбирлари тўғрисида”ги 03.03.2021 йилдаги 119-сон қарорида кўрсатилган 2021-2022 
йилларда моддий маданий мерос объектларини аниқлаш, ҳисобини юритиш, муҳофаза қилиш, 
асраш, илмий тадқиқ этиш, оммалаштириш ва улардан оқилона фойдаланиш ҳамда 
Ўзбекистон Республикаси Туризм ва маданий мерос вазирлиги ҳузуридаги Маданий мерос 
агентлиги фаолиятини такомиллаштириш бўйича чора-тадбирлар дастури маълум даражада 
илмий мақоламизнинг долзарблигига хизмат қилади.  

2.Методлар ва ўрганилганлик даражаси:  
Мақолада умумий қабул қилинган методлар-холислик, тарихий таҳлил, қиёсий-

мантиқий таҳлил, хронологик кетма-кетлик тамойиллари асосида Сурхондарё вилояти Термиз 
ҳайвонот боғининг иккинчи жаҳон урушидан кейинги йиллардаги тарихи илмий манбалар 
асосида ёритиб беришдан иборат. 

Иккинчи жаҳон уруши йиллари арафасида 1942-1946 йилларда Термиз ҳайвонот боғи 
вақтинча ўз иш фаолиятини тўхтатиб Тошкент ҳайвонот боғига кўчирилди. 1947 йил 1 майда 
куни 35 та ҳайвонлар қайтариб олиб келиниб, Термиз ҳайвонот боғи яна тўлиқ қайта ишга 
туширилди. ЎзССР Вазирлар Кенгашининг 1947 йил 16 майдаги 253-сонли қарорига мувофиқ, 
Ўзбекистон ССР Фанлар академияси Президиумининг буйруғи билан Термиз ҳайвонот боғини 
қабул қилиш ва ЎзССР Маданият Вазирлиги тизимига топшириш бўйича қарори имзоланди.  

Мазкур қарорнинг ижросини таъминлашда ЎзССР Фанлар Академияси зоология ва 
паразитология институти директори А.А.Обиджонов (раис), ЎзССР Фанлар Академияси 
зоология ва паразитология институти катта ҳисобчиси Н.А.Девятова, Термиз ҳайвонот боғи 
директори И.И.Максимов, Термиз ҳайвонот боғи катта ҳисобчиси И.И.Ванчуков, ЎзССР 
Маданият вазирлиги муассасаларининг маданий таълим инспектори И.Ирбутаев, ва 
Сурхондарё вилояти маданият бошқармаси бош ҳисобчиси ўртоқ В.К.Сандуллар қабул қилиб, 
Ўзбекистон ССР Маданият вазирлиги тизимидан Ўзбекистон ССР Фанлар Академияси 
таркибига ўтказилди. Ўзбекистон ССР Вазирлар Кенгашининг 1942 йил 30 сентябрдаги 1586-
қарори асосида уруш даврида тугатилган ҳайвонот боғи 1947 йилда қайта тикланди. 

Ҳайвонот боғи Термиз шаҳрининг ғарбий чеккасида жойлашган бўлиб, ҳайвонот 
боғининг умумий майдони 1957 йил 1 январ ҳолатига кўра 29 гектарни ташкил этган. Экспонат 
фонднинг тузилиши мазкур йилларда боғнинг асосий майдонининг 26 гектарга тенг бўлган. 

Жумладан: 
№ Боғнинг экспонат фондининг номи Майдони: гектар 
1 Визуал-экспозиция 5 гектар 
2 Хўжалик ҳовлиси ва майдони 2 гектар 
3 Мевали боғ 3 гектар 
4 Бедали майдон 7 гектар 
5 Визуал майдон 5,5 гектар 
6 Фойдаланилмайдиган ер 3,5 гектар 

1 расм. Боғнинг майдонида экспонат фондниинг жойлашиши. 
Боғ ҳудудларида ишлаш ва кўкаламзорлаштириш учун ер ости сувидан фойдаланиб, 

учта кам қувватли насос ёрдамида суғорилган. 1952 йил ҳолатига кўра Термиз ҳайвонот боғи 
яқинидаги иқлимлаштириш базасининг уч минг гектар майдони бўлиб, майдоннинг 100 
гектарга яқин ерида шўр сувли кўл ҳосил пайдо бўлди. 1956 йил 29 декабрда Термиз ҳайвонот 
боғини 94,63 гектар майдони бўлиб, унинг 40 гектари ўзлаштирилиб, экинларни суғориш 
сунъий (сув насослари) билан амалга оширилган. Ҳайвонот боғининг ёрдамчи хўжалиги билан 
1957 йил 1 майда дастлабки даврда унинг қўшимча балансида бюджет маблағи 21.612 минг 
сўм маблағлар қолдиғи бўлган бўлса, 1 июнь ҳолатига кўра бу ҳисоб 17.572 рубл 15 коопни 
ташкил этган. 

1950 йил 10 октябрда Ўз СССР Вазирлар Кенгаши Нургалиев томонидан тасдиқланган 
қўриқхоналар, ҳайвонот боғлари бошқармаси ҳайвонот боғи экспонатларида биологик, 
зоотехникавий ва ветеринария кузатувларини ўтказиш ва қайд қилиш ишлари тасдиқланди. 
Унга кўра Термиз ҳайвонот боғи ўз табиатига кўра табий лабораториялари мавжуд бўлиб, 
уларда ҳайвонот оламининг кўплаб вакиллари маҳаллий ва хорижий фауналар тўпланган. 
Ҳайвонот боғида жониворлар турларининг сони жуда кўп ва улар турли хил схематик 
гуруҳларга тегишли қилиб ажратилган. 

3.Тадқиқот натижалари: 
Ҳайвонот боғи иши жониворларнинг кўп сонли махсус турларини парвариш қилиш 

билан боғлиқ бўлиб, одатда, уларни сақлаш учун ҳар хил шароитларни талаб қилади. Ёввойи 
ҳайвонларни асирликда сақлаш ишлари яхши ишлаб чиқилган ва тасдиқланган усулларига 
таяниб фаолият олиб боришлари керак. Ҳайвонот боғларида ҳозирги кунга қадар ёввойи 
ҳайвонларни сақлашнинг яхши ишлаб чиқилган методологияси мавжуд эмас, чунки моҳиятан 
ҳайвонот боғининг ўз шакли ва лойиҳасидаги иш ҳали мустаҳкамланмаган. Қишлоқ хўжалиги 
ҳайвонларини сақлашнинг яхши ишлаб чиқилган методологиясидан ёввойи ҳайвонларни 
сақлаш каби аниқ ҳолатда тўлиқ фойдаланиш мумкин эмас. Бу ерда туёқли ҳайвонларга 

нисбатан қандайдир ўхшатиш мумкин бўлса, ҳайвонларнинг бошқа барча хилма-хиллиги бир 
хилда бўлади. Мўйнали ҳайвонлар билан ишлашнинг зоотехник усуллари жуда кичик 
объектлар гуруҳига тааллуқлидир, шунинг учун ҳам улар кичик ҳайвонот боғларида 
қўлланилади. 

Чорвачилик соҳасида қишлоқ хўжалиги ҳайвонларини сақлаш усулларини ишлаб 
чиқиш махсус илмий-тадқиқот институтларида амалга оширилади ва махсус тавсия этилган 
шаклда ишлаб чиқаришга ўтказилади. 

Ҳайвонот боғларида ёввойи ҳайвонларни сақлаш усулларини ишлаб чиқиш учун 
бундай институтлар ва лабораториялар мавжуд эмас. Ушбу усулларни ишлаб чиқиш ҳайвонот 
боғида амалга оширилиши керак, у шуғулланадиган бошқа вазифалар билан бир қаторда бу 
муассасанинг тадқиқот вазифаларидан бири бўлиши керак. Ҳайвонот боғи тадқиқот 
фаолиятининг иккинчи томони ҳайвонот боғи ходимлари ва тирик зоологик объектларнинг 
улкан тўплами ўртасидаги доимий алоқа ва алоқа натижаси билан белгиланади. 

Ҳайвонот боғи кўп ва хилма-хил материалларга эга. Бу материаллар зоологик 
тадқиқотлар жараёнида юзага келадиган ҳайвонларни биологик ўрганиш соҳасидаги 
бўшлиқларни тўлдириш учун мўлжалланган. 

Жумладан: 
№ Ҳайвонлар бўлиминингноми Тури ва сони 
1 судралиб юрувчилар бўлими  9 тур, 30 бош  
2 ёввойи қушлар бўлими 38 тур, 243 бош 
3 уй паррандалари бўлими 4 тур, 151 бош 
4 сут эмизувчилар бўлими 46 тур, 200 бош 

2 расм. « Фауна» Ҳайвонот дунёси. 
«Флора» (Ўсимликлар дунёси) бўлими 102 турдан иборат бўлиб, 3 гектар майдонда 

жойлашган. Термиз ҳайвонот боғида илмий ва илмий-тадқиқот ишлари яхши йўлга қўйилган. 
Ҳайвонот боғининг илмий бўлими ходимлари мунтазам ҳайвонот оламига таълуқли бўлган 
ҳар хил мавзуларда илмий иш ва илмий мақолалар билан доимий тарзда конференция ва 
тўпламларда уз ишлари билан қатнашиб келмоқда. Илмий иш сифатида ҳайвонларда 
кузатилган ўзгаришларни аниқлаш, ва уларнинг рационал овқатланишини аниқ билиш бўйича 
илмий ишлар олиб борилди. Бу ишлар кўп ҳолларда тўлиқ амалга оширилмаган. Кўплаб 
ҳолларда Термиз ҳайвонот боғида иқлимлаштириш базасини илмий ҳодимларнинг кўп йиллик 
олиб борган тадқиқотлари натижасида унда зарур мелиоратив ишлар самарасини кузатиш 
мумкин. Масалан, ерларни тубдан яхшилаш ва яроқли қилиш чора-тадбирлари мажмуи ишлаб 
чиқилиб амалда қўллаб келишган, лекин кўп ҳолларда натижа бермасдан келган. 

Термиз ҳайвонот боғи илмий ходимлари Ўзбекистон ССР Маданият вазирлигига 
муаммо билан мурожаат этиб ўзларининг кўплаб таклифлари билан чиқишганлар, аммо 
Вазирлик буни амалга оширмай доимий равишда пайсалга солиб келинган. Бунинг 
натижасини ҳозирги замон шароитларида кўриш мумкин.  

1957 йилнинг 3-йиллик режасига асосан Амударёнинг қирғоғида жойлашган 
Болдирдан Оқвадивгача бўлган қирғоқ сув ҳавзаларининг зичлиги ва жойлашиш зонасини 
аниқлаш мақсадида экспозициявий тадқиқот ўтказиш 1955 йилда режалаштирилган еди. 
Бироқ ҳайвонот боғи ЎзССР Маданият Вазирлиги тасарруфидан ЎзССР Фанлар Академияси 
тасарруфига ўтказилганлиги сабабли бу ишлар ҳам амалга оширилмади. Бизга шубҳасиз 
маьлумки, нутриялар Амударё бўйидаги ботқоқликларда ва ҳайвонот боғи яқинида 
жойлашган бўлиб, у ерда 2 та нутрия тутилган ва улардан бири отилган. Кўплаб нутриялар 
эски Термиз ва Сурхоннинг нариги томонидаги ботқоқликларда жойлашган. Бу маьлумотлар 
Сурхондарё вилоятининг жанубида нутриялар яхши кўпайганидан далолат беради.  

Термиз ҳайвонот боғи ЎзССР Фанлар Академиясига ўтказилиши муносабати билан 
унинг ишидаги асосий камчиликлар илмий тадқиқот ишларининг ўта суст шакллантирилгани 
бўлди. Ҳайвонот боғи катта имкониятларга эга аммо илмий асоси йўқлиги сабабли назоратчи 
уларни амала ошира олмайди. 

1958 йилда ҳайвонот боғи директори В.Н.Максимов техник ходимларнинг 
қўнимсизлиги юқори кузатилди деб маълумот берган. Бу камчиликлар асосан иш ҳақининг 
пастлиги ва иш ҳажмининг кўплиги меҳнат шароитларининг оғирлиги билан боғлиқ деб 
талқин қилди. 

Ходимларнинг ишлаши учун хоналар, шунингдек хона жиҳозларнинг ҳам йўқлиги 
ҳайвонот боғидаги жиддий камчиликдир. Ходимлар учун иш хоналарнинг умумий майдони 
135 кв метр бўлган. Бу ерда идора, директор хонаси, директор ўринбосари хонаси, кутубхона, 
техник бўлим, маданият бўлими, санъат устахонаси ва хўжалик бўлимлари жойлашган. 

Бундай оғир шароитда бирон бир фойдали иш қилиш мумкинми? Ҳайвонот боғида 
барча рўйхатга олинган ишчиларни таъминлаш инвентарлар билан таъминлаш учун стол 
стуллар ва иш юритиш буюмлари етарли даражада бўлмаган. 

Ҳайвонот боғида бундай камчиликлар жуда кўп, лекин улар асосан иқтисодий 
масалалар билан боғлиқ. Бундай ҳолатда маданий-марифий ишларни тўғри олиб бориш 
мумкин эмас эди. Ёрдамчи хўжалик ҳисобот даври якунига кўра 18 нафар вақтинчалик 
ишчилар таъминлаган бўлса, бу вақтга келиб 16 нафар, булардан 2 нафари ўриндошлик 
асосида меҳнат қилган. Ҳайвонот боғи ва хўжаликдаги қурилиш ва бошқа ишларни таъмирлаш 
учун вақтинчалик ишчилар 10 кишини ташкил этган.  

Ўзбекистон ССР Маданият вазирлиги ҳайвонот боғига раҳбарлик қилган даврда 
маданий-маърифий масалалар билан қизиққан, лекин хўжалик масалаларига қизиқмаган. 
Ўзбекистон ССР Фанлар академияси хусусан, унинг зоология ва паразитология институти 
ҳайвонот боғини ўз назоратига олди, боғнинг илмий фаолияти билан танишиш учун комиссия 
хам юборди. Лекин бу борадаги камчиликлар билан танишиб кўрсатмалар берилиб, ҳайвонот 
боғининг иқтисодий масалалари билан танишди ва уларни бартараф этиш чораларини 
кўрсатган. 

Ҳайвонларни парвариш қилиш ва тарбиялашнинг қоидалари бўлмаса, ҳайвонларни 
кузатиш бўйича илмий ишлар ҳақида қандай гапириш мумкин деб танқидий хулосалар ҳам 
бериб ўтилган. Водопроводлар (сув қувурлари) бу иқтисодий масала, аммо у йўқ бўлганда биз 
ҳайвонларни ифлос сув билан ва кам миқдорда озиқлантирамиз, бу ҳайвонларнинг соғлигига 
жиддий таъсир қилади. 

4. Хулосалар: 
Хулоса шуки, Термиз ҳайвонот боғи иккинчи жаҳон уриши йиллари арафасида 1942-

1946 йилларда Термиз ҳайвонот боғи вақтинча Тошкент ҳайвонот боғига кўчирилди. 1947 
йилнинг 1 май куни 35 та ҳайвонлар қайтариб олиб келинди ва Термиз ҳайвонот боғи тўлиқ 
ишга туширилди.  

Боғда ҳозирги кунга қадар ёввойи ҳайвонларни сақлашнинг яхши ишлаб чиқилган 
методологияси мавжуд эмас, чунки, моҳиятан ҳайвонот боғининг ўз шакли ва лойиҳасидаги 
иш ҳали мустаҳкамланмаган. Қишлоқ хўжалиги ҳайвонларини сақлашнинг яхши ишлаб 
чиқилган методологиясидан ёввойи ҳайвонларни сақлаш каби аниқ ҳолатда тўлиқ 
фойдаланиш мумкин эмас. Бу ерда туёқли ҳайвонларга нисбатан қандайдир ўхшатиш мумкин 
бўлса, ҳайвонларнинг бошқа барча хилма-хиллиги бир хилда бўлади. Мўйнали ҳайвонлар 
билан ишлашнинг зоотехник усуллари жуда кичик объектлар гуруҳига тааллуқлидир, шунинг 
учун ҳам улар кичик ҳайвонот боғларида қўлланилади. 

